
nha das peculiaridades da

nosa organizaciéon publica,
que non existe en moitos outros
paises e moito menos coas di-
mensiéns que ten na nosa socie-
dade, é a existencia de espazos
privados que estan a prestar ser-
vizos publicos porque a admi-
nistracion “concerta” con eles,
ou sexa pagalles para que fagan
0 mesmo que xa estd a facerse
dende a propia administracion;
coa diferenza de que esas em-
presas privadas “concertadas”
poderan facelo con moito me-
nos control, menos rigor e me-
nos responsabilidades.

Ese “concertamento” de servi-
zos estd actuando en cada vez
mais ambitos da nosa vida; con-
cértanse espazos sanitarios, re-
sidencias de ancians, academias
de formacién do persoal...

E conceértase tamén o Ensino
Publico, porque temos merca-
das unha morea de prazas, pa-
gadas con fondos publicos, para
gue 0s NOSOS NENOS e nenas es-
tean escolarizados en centros
privados, din que gratuitamente
para as familias, durante a etapa
da stia formacién primaria e se-
cundaria; mais tamén na FP, nas
escolas infantis, nos conservato-
rios, etc.

Para nos, para as familias que
defendemos o Ensino Publico
Galego, a existencia deses con-
certos supdn unha fonda irregu-
laridade na organizacién edu-
cativa galega, non sé porque
conculca gravemente o prin-
cipio de igualdade que debe
rexer, dun xeito impoluto, a vida
educativa, senén porque na
practica supén unha via de es-
cape pola que estd a se fugar
de acotio a necesidade de es-
tablecer politicas inclusivas xe-

neralizadas, que permitan que
as xeraciéns futuras non caian
nos erros e nas discriminaciéons
gratuitas nas que caemos, pre-
cisamente polo abandono dos
poderes publicos, as xeracidons
anteriores.

Os centros educativos privados
-porque o feito de concertar
prazas non os fai mais plblicos-
non son gratuitos porque sem-
pre andan na procura do xeito
de conseguir unha contribucion,
mais ou menos elevada, por




parte das familias a medio do
cobramento de servizos “com-
plementares” que acaban sen-
do de utilizacién obrigada. Esa
é a sta primeira condicién dife-
renciadora entre o seu alumna-
do, ou mais ben a primeira pe-
neira que impide o acceso real
de alumnado en situacion de ex-
clusién por motivos econdémicos
as sUas aulas; as familias saben
que acabaran pagando “algo”,
e tamén saben que nin que ese
"algo” sexa pouco vai ser asu-
mibel por elas.

Pero é que os centros educati-
vos privados tefien un proxec-
to social, particular e diferen-
ciado, que as mais das veces o
que fai é tentar eliminar da vida
do seu alumnado unha parte
da realidade diversa que existe
no mundo real; a idea que sus-
tenta o ensino privado é a pro-
cura dun espazo protexido, a
creacion dunha realidade para-
lela que elimine os atrancos que
puidesen impedir unha forma-
cién académica de éxito, a ela-
boracién dun curriculo limpo e
brillante que encamifie o alum-
nado a unha saida laboral cémo-

da e rapida.

O grande problema é que eses
"atrancos” son persoas con di-
ficultades, con diversidade fun-

cional, con diversidade cultural,
xente que pensa doutro xei-
to, moitas veces incomodo, ou
que precisa dunha adaptacion
do grupo, xente mais pobre ou
de extraccién social méis desfa-
vorecida; pero eses “atrancos”
son realmente a vida mesma, a
complexidade e incomodida-
de que supdn convivir e incluir
todas aquelas persoas que ve-
fien connosco na vida. Tamén é
certo que, ao evitar eses atran-
cos, tamén impiden a aprendi-
zaxe inherente a esa conviven-
cia diversa, o que precisamente
€ a maior vantaxe e riqueza que
ainda temos no Ensino Publico.

Dende o mundo das asocia-
ciéns de nais e pais de alumna-
do publico temos moi presente
que precisamos desa diversida-
de para que os nosos fillos e fi-
llas medren no cofiecemento do
mundo total que os arrodea. Sa-
bemos que a vida non se con-
certa, que non existe nin é nece-
saria unha férmula de dispersion
de todo problema e que a xu-
ventude mellor preparada vai
ser aquela que tefa a capacida-
de de contemplar o mundo tal e
como &, sen falsidade nin selec-
cién previa.

Por suposto, deberia ser a ad-
ministraciéon publica quen im-

pedise a existencia desas ano-
malias sociais, quen prohibise
que a educacién fose un espazo
mercantilizado; pero nds tam-
pouco debemos rexeitar a nosa
responsabilidade, tamén é pre-
ciso que as familias aprendamos
que querer o mellor para os no-
sos fillos e fillas non ten nada
que ver coa pretensiéon de blin-
dalos fronte a todo o molesto,
dificil ou diferente, porque pre-
cisamente da sua inclusién no
mundo completo vird a sta for-
macion integral e a posibilida-
de de seren individuos positivos
para a sociedade e felices para
si propios. E esa inclusiéon esta
na escola publica, na que é de
todas e que ten que estar po-
boada por todas.

